
致香港康復計劃方案專責小組： 

 
香港康復計劃方案–「建立共識」階段公眾諮詢會建議書 

 

 

我關注的是資訊通達 

 

今次香港 21 世纪嘅 RPP 方案檢討，D 文件完全冇通達資訉， 

尤其是冇簡易圖文，更加冇少數旅裔文字版，點做諮詢 ？！ 

實在令人遺憾。 

 

好開心見到有 D 諮詢會都有手語翻譯，係好事。 

但係Ｄ文件冇撮要，更冇簡易圖文，咁係咪歧視我吔智障人士？ 

是否因為 D 專業人士、家長冇同我吔智障人士爭取， 

所以就唔提供易讀資訉？更加冇現場聽繪筆記，記錄意見和回應。 

 

我哋智障人士到要等到最後定稿，先有易讀版，唉！乜都定晒先有得睇， 

我哋智障人士點樣俾意見？點參与？ 

 

殘疾人權利公約在香港生效超過 11 年， 

呢次方案檢討話跟公约原則做規劃：無障礙、自主自立、多樣性， 

今次香港開埠以来第ㄧ次用國際公约做殘疾服務規劃，可喜可賀， 

但是今次方案規劃仍然用傳統醫療角度，機構提供傳統服務模式來規劃， 

所以要用公約原則改名，方案檢討要加埋殘疾事務四個字之外， 

大家ㄧ定要根據殘疾人權利公約， 

尤其是第 9、12、19，21、24、25、27、29、30、33 條， 

做整體檢討和規劃。 

 

制作簡易圖文指引， 

一定要有我們智障人士及有經驗制作簡易圖文的機構， 

如卓新力量、香港展能藝術會、囂民集作等加入指引制作委員會， 

提供意見及做訓練工作坊。 

 

政府有責任立刻成立資訊通達委員會做資訉通達指引， 

邀請不同障别的朋友提供意見、做培訓、監察，更要定期更新指引。 

 

 

 



政府可以參考新西蘭資訊通達手冊 2019 年版 

佢哋係有殘疾人機構代表入委員會提供建議、做培訓， 

完全實踐公約第 9、21 及 33 條。 

 

要實踐  我們的事，我們要參與 

就要制定整體全面資訊通達政策，要有資源俾政府不同部門、NGO， 

將 D 政䇿文件、法例、服務簡介、連服務合約、報名表格等， 

都要做易讀版及其他不同形式嘅通達版本 

 

今次方案話要協助殘疾人士自主自立， 

究竟有冇具體新服務模式的建議及資源規劃， 

要所有部門和服務單位全面推廣及執行資訉通達的專責部門和工作人員? 

 

因為要有全面資訊通達，我哋先可以做到知情，有知情才可做決策， 

有自決才能自主自立。 

 

現有服務一定要用公約角度全檢討， 

服務模式要用人權角度、個人支援去改變。 

 

要全面發展個人助理服務、第三倡導制度、大力推廣支援決策， 

再配合人人有個人度身而設嘅生涯規劃、職涯規劃…等。 

 

要專業人士、家長、政府改變對智障人士的觀念， 

不要過度保護，代言，祇是安排我哋在日間中心或舍宿， 

我哋係香港市民，我哋要自由全面參與社區， 

咁我哋先可以過真正嘅無障礙、自主自立和多樣而又有尊嚴的生活。 

